
EDICTE
deth Conselh Generau d’Aran, sus era convocatoria de subvencions en diuérsi airaus entar an

2020

Eth Conselh de Govérn deth Conselh Generau d’Aran de data 20 de junhséga de 2020 a aprovat
era convocatoria entara concession de subvencions en diuérsi airaus entar an 2020. Es
determinacions basiques dera convocatoria son es segiientes:

Normativa reguladora
Bases especifiques d’autrejament de subvencions en diuérsi airaus entar an 2020

Credit pressupostari
Era despena d’aguesta convocatoria anara a cargue des partides 01.170.489.00, 01.231.489.00,
01.231.486.01, 01.326.489.00 ¢ 01.432.489.00 deth pressupost deth Conselh Generau d'Aran

Objécte, condicions e finalitat
Era concession d’ajudes e subvencions economiques qu’autrege eth Conselh Generau d’Aran

enes airaus de: miei ambient, accion sociau, joenessa, ensenhament e promocion toristica ena
Val d’Aran.

Er ambit temporau d’execucion des activitats a realizar comprenera eth térme comprenut entre
er 1 de gér de 2020 e eth 31 de deseme de 2020.

Régim d’autrejament
Concurréncia competitiva

Requisits des beneficiaris enta sollicitar era subvencion
Es que mérquen es apartats 5 e 6 des bases especifiques

Organs competents entara instruccion e resolucion deth procediment
Era instruccion se realizara per part des Departaments deth Conselh Generau d'Aran

realacionats damb er ambit concret dera actuacion, e sera eth Conselh de Govérn deth Conselh
Generau d'Aran qui resolvera era convocatoria mejangant resolucion motivada.

Térme de presentacion de sollicituds
Enquiath 30 de seteme de 2020

Terme de resolucion e notificacion
Tres (3) mesi des dera finalizacion deth térme de presentacion de sollicituds

Documentacion e informacion qu’aura d’inclodir era peticion
Se determinen en article 7au des bases especifiques

Criteris d’avaloracion des sollicituds
Se determinen en article 9au des bases especifiques

Regim de recorsi.
Er acord de resolucion dera convocatoria met fin ara via administrativa

Mieis de publicitat
BOP de Lleida e ena sedenca electronica deth Conseln Generau d'Aran
(https://tauler.seu.cat/inici.do?idens=8103980001)

Publicitat des bases

Es bases especifiques entara convocatoria de subvencions en airau de cultura entar an 2020
publicades damb aguesta convocatoria se sotmeten a informacion publica per térme de vint (20)
dies, a compdar de londeman ara publicacion d’aguest anunci en BOP e en taulér d’anoncis dera
corporacion, ar efécte qu’es persones interessades poguen examinar-lo ¢ presentar possibles
reclamacions e/o allegacions. Se passat aguest térme non s’an presentat reclamacions ne
allegacions en contra, aguestes bases s’enteneran definitivament aprovades sense besonh
d’ulterior acord

BASES ESPECIFIQUES ENTARA CONCESSION DE SUBVENCIONS EN AIRAU DE
CULTURA E LENGUA ENTAR AN 2018

Article 1.- Objécte

Er objécte d’aguestes bases ei regular era concession d’ajudes e subvencions economiques
qu’autrege eth Conselh Generau d’Aran enes airaus de: miei ambient, accion sociau, joenessa,
ensenhament, desvolupament agropequari e promocion toristica ena Val d’Aran.

Article 2.- Procediment

Eth procedement de concession d’aguestes subvencions se tramite en regim de concurréncia
competitiva, mejangant era aprobacion e publicacion dera convocatoria corresponenta e cossent
damb es principis de publicitat, transparéncia, concurréncia, objectivitat, igualtat, non
discriminacion, eficacia e eficiéncia. Era gestion des expedients d’autrejament d’aguestes
subvencions correspon as diuersi departaments deth Conselh Generau d’Aran competents enes
airaus que se convoquen, e era sua resolucion, ara aprobacion der expedient per part dera
Comission de Subvencions deth Conselh Generau en session deth Conselh de Goveérn, prealable
informe des diuérsi Departaments deth Conselh Generau d'Aran competents.

Article 3.- Activitats subvencionables

a. Activitats de foment en ambit sociau ena Val d’Aran

b. Activitats de foment en ambit der ensenhament

c. Activitats de foment en activitats tas joeni

d. Activitats de foment deth miei ambient

e. Activitats de foment dera promocion toristica
Se consideraran despenes subvencionables aqueres que de forma indubitada responguen ara
naturalesa dera activitat subvencionada e resulten estrictament de besonh. Laguens d’aguestes
despenes s’includissen es despenes financéres, es despenes d’assessoria juridica o financéra e es
despenes d’administracion especifics, tostemp e quan estonguen directament relacionats damb
era activitat subvencionada e siguen indispensables entara adequada preparacion o execucion
d’aguesta. Non s’acceptaran coma despenes subvencionables es despenes protocollaries o
representatives.

Article 4.- Import des subvencions

Era quantia dera concession sera era resultanta dera valoracion e ponderacion des peticions, era
distribucion dera consignacion pressupostaria dera partida corresponenta entre eth nombre de
sollicituds presentades e en foncion deth pressupdst elegible, en tot auer en compde que non
poden superar es 5.000,00 €.

Se poderan autrejar subvencions enquiath 75% deth cost dera activitat. Non se subvencionaran
mes de dues peticions per entitat laguens d’aguesta linha de subvencions.

Aguesta linha de subvencions ei compatibla damb d’autes subvencions, ajuts, ingréssi o recorsi
entara madeisha finalitat, tostemp e quan er import de totes éres non supere eth cost dera
activitat subvencionada.

Aguesta linha de subvencions ei incompatibla damb d’autes subvencions, ajuts, ingréssi o
recorsi entara madeisha finalitat autrejats peth Conselh Generau d'Aran o organismes qu’en
depenen.

Article 5.- Beneficiaris

Poderan accedir ad aguestes subvencions aqueres associacions, fondacions, persones juridiques
e d’autes entitats culturaus que participen o amien a térme quinsevolh des activitats objecte
d’éster subvencionades damb domicili en Aran e excepcionaument, es entitats publiques o
privades qu’a despiet d’éster domiciliades dehora d’Aran, realizen activitats esporadiques en
Aran laguens der objécte d’aguesta convocatoria.

Enta toti es casi previsti en aguest article, sera requisit indispensable enta poder éster
beneficiaris de subvencions qu’es sollicitants non agen anim de lucre.

Article 6.- Requisits e obligacions des beneficiaris

a) Complir er objectiu, executar eth projécte, realizar era activitat o adoptar ecth
comportament que fonamente era concession dera subvencion

b) Justificar dauant deth Conselh Generau d’Aran eth compliment des requisits e es
condicions, e tanben era realizacion dera activitat ¢ eth compliment dera finalitat que
determinen era concession o eth gaudi dera subvencion

c) Sotmeter-se as actuacions de comprobacion que s’establisquen per part deth Conselh
Generau d’Aran, atau coma quinsevolha auta comprobacion e contrdtle financér que
poguen amiar a térme es organs de controtle competents, tant nacionaus coma
comunautaris, e aportar tota era informacion que les sigue requerida en exercici des
actuacions anteriores

d) Comunicar ath Conselh Generau d’Aran, en quinsevolh moment e en tot cas abans dera
justificacion dera aplicacion des hons, era obtencion d’autes subvencions, ajuts o
ingressi que financien es activitats subvencionables

e) Acreditar, en moment de presentar era sollicitud, qu’ei ath corrent deth compliment des
sues obligacions tributaries, ath dauant dera Seguretat Sociau e deth Conselh Generau
d’Aran, mejangant era presentacion des certificats corresponents de data non superior as
6 mesi dera data de sollicitud, o ben autorizant ath Conselh Generau d’Aran de manéra
expressa enta obtier de manéra dirécta era acreditacion d’aguesta circumstancia
mejangant es oportuns certificats telematics

f) Dispausar des libres compdables, registres diligenciats e d’auti documents degudament
auditats cossent damb era legislacion mercantila e sectorial aplicabla ath beneficiari en
cada cas, atau coma toti es estats compdables e registres especifics que le siguen
exigibles

g) Conservar es documents justificatius dera aplicacion des hons recebuts, includidi es
documents electronics, tostemp e quan puguen eéster objécte des actuacions de
comprobacion e controtle

h) Adoptar es mesures de difusion enta dar era adequada publicitat deth caracter public
deth finangament de programes, activitats o actuacions que siguen objécte de
subvencion, enes térmes establidi en aguestes bases

i) Dar compliment ara Lei 19/2014, de 29 de deseme, de transparéncia, accés ara
informacion publica e bon govern enes térmes en que le sigue aplicable

Article 7.- Sollicituds
Era documentacion a presentar sera era segiienta:

a) Sollicitud de  subvencion degudament ramplida  disponible en
www.conselharan.org, que se pot presentar en Registre Generau, atau coma per
quinsevolh d’aute des mieis que previe er article 16.4 de la Lei 39/2015, d’1
d’octubre, deth procediment administratiu comun des administracions publiques
segontes model normalizat en qu’aura de constar:

1. Declaracion de que non existis cap causa de proibicion enta percéber era
subvencion
2. Declaracion qu’accepte es presentes normes, era subvencion que se li pogue
autrejar atau coma es condicions que se’n deriven, en cas que li sigue
concedida
3. Declaracion responsabla sus eth compliment des obligacions tributaries e
damb era Seguretat Sociau
4. FEra autorizacion ath Conselh Generau d’Aran enta poder sollicitar, per mieis
telematics, es certificacions d’éster ath corrent deth compliment des
obligacions tributaries, dera Seguretat Sociau e deth Conselh Generau
d’Aran
b) Bréu memoria dera activitat que se preten sigue subvencionada peth Conselh
Generau d’ Aran
c) Copia dera targeta d’identificacion fiscau dera entitat sollicitanta
d) Copia deth document d’identificacion dera persona sollicitanta
e) Copia des estatuts vigents e deth document acreditatiu dera inscripcion en
Registre d’Entitats deth Departament de Justicia dera Generalitat de Catalunya o
d’auti registres que corresponguen.
f) Document de transferéncia bancaria entath pagament dera subvencion segontes
model deth Conselh Generau d’Aran.
En cas qu’era documentacion presentada sigue incorrécta o incompleta, se sollicitara
qu’esmene o complete pendent un térme de détz (10) dies en tot avisar que s’incomplis
eth térme establit, er expedient s’archivara sense cap tramit posterior.
Es entitats que s’agen presentat anteriorament ara convocatoria d’aguesta linha d’ajuts
restaran exempts de presentar era documentacion des apartats c), d) e) e f) tostemp e quan
consten ena documentacion presentada e es donades non agen variat.

Article 8.- Térme
Es sollicituds de subvencion se poderan presentar laguens des térmes que s’establisquen en
acord de convocatoria d’aguestes subvencions.

Article 9.- Criteris d’avaloracion des sollicituds

a) Importancia o interés dera activitat a realizar. 25 punts

b) Trajectoria e continuitat dera entitat sollicitanta. 10 punts

¢) Era coheréncia entre es objectius, activitats e resultats previsti. 5 punts

d) Era collaboracion dera entitat peticionaria damb d’autes organizacions o associacions que
desvolupen projectes similars. 5 punts

e) Eth nombre e percentatge de beneficiaris dera actuacion en relacion ath sector dera
poblacion ath quau s’adrege. 5 punts.

Article 10.- Comission qualificadora
Entara avaloracion des peticions presentades s’establis ua Comission qualificadora cossent
damb era basa 13 des bases generaus d’autrejament de subvencions deth Conselh Generau
d'Aran que sera integrada per:

e 2 representants de cada departament competent enes diucrsi airaus que se convoquen

e 1 representant dera Secretaria generau deth Conselh Generau d'Aran

Article 11.- Térme d’execucion e justificacion des actuacions

Es actuacions entas quaus s’age obtiengut era subvencion s’auran d’executar laguens der an
naturau dera aprobacion dera convocatoria.

Eth térme maxim de justificacion des actuacions realizades sera enquiath 30 de noveme de
2020, exceptat d’aquéres actuacions realizades entre er 01/12/2020 e eth 31/12/2020 que s’auran
de justificar abans dera fin deth mes de ger de 2021. En cas que non se pogue justificar laguens

d’aguest térme, eth benefici podera demanar proroga de tres (3) mesi e s’autrejarda o
desestimara, prealabla avaloracion dera peticion mejangant resolucion motivada.

Article 12.- Tramitacion e concession des subvencions

Era instruccion des sollicituds presentades correspon as diuérsi departaments deth Conselh
Generau d’Aran competents enes airaus que se convoquen.

Un cop avalorades es sollicituds per comission qualificadora damb indicacion dera quantia que
se prepause, aguestes sollicituds seran informades pera Intervencion deth Conselh Generau
d'Aran sus era existéncia de crédit disponible, adequat e sufisent.

Finalizada era instruccion, eth Conselh de Govérn deth Conselh Generau d'Aran resolvera era
convocatdria mejangant resolucion motivada.

Article 13.- Reformulacion des sollicituds

Abans de formular era prepausa der acord d’autrejament e tostemp qu’era subvencion que se
preveigue autrejar sigue inferiora ara demanada, era entitat sollicitanta, per iniciativa propria o a
demana des diuersi departaments deth Conselh Generau d’Aran competents enes airaus que se
convoquen podera demanar era reformulacion dera sollicitud.

Era reformulacion aura coma objectiu ajustar es compromisi e es condicions dera subvencion,
damb especiau referéncia ath pressupost dera actuacion que se prevé realizar.

Article 14.- Térme maxim de resolucion

Eth térme maxim enta resolver e notificar era resolucion deth procediment de concession de
subvencions ei de tres (3) mesi, a despiet qu'ua norma de rang legau establisque un térme
superior o que sigue previst ena normativa dera Union Européa. Aguest térme se compute a
compdar dera finalizacion deth térme de presentacion de sollicituds.

Era manca de resolucion en aguest térme maxim a eféctes desestimatoris des sollicituds, mes
non eximis ath Conselh Generau d'Aran de resolver expressament aguest procediment.

Article 15.- Publicacions des acords de concession des subvencions

Cossent damb ¢o0 que dispause era basa 20 dera ordenanca generau d’autrejament de
subvencions deth Conselh Generau d'Aran, es subvencions autrejades se publicaran en BOP de
Lleida.

Article 16.- Liurament des subvencions

Er import des subvencions se liurara as entitats beneficiaries prealabla justificacion dera
despena e damb informe favorable per part des diuersi departaments deth Conselh Generau
d’Aran competents enes airaus que se convoquen sus era realizacion dera activitat
subvencionada, e damb informe dera Intervencion deth Conselh Generau d'Aran sus era
justificacion presentada.

Article 17.- Justificacion dera execucion dera actuacion. Import a justificar

Er import dera despena subvencionable que s’a de justificar sera eth que se determine coma
pressupost dera actuacion en acord d’autrejament.

S’executada era actuacion, er import des despenes subvencionables ei inferior ath que se
determinéc en acord d’autrejament, eth beneficiari, en moment de presentacion dera
justificacion podera sollicitar addicionaument era reduccion deth pressupost dera actuacion e eth
mantienement integre dera subvencion mejangant model normalizat deth Conselh Generau
d'Aran.

Prealabla avaluacion deth compliment dera finalitat de subvencion, eth Conselh Generau d'Aran
redusira er import deth pressupost dera actuacion damb eth mantienement integre dera
subvencion o en cas contrari liurara ath beneficiari era subvencion damb era reduccion que
resulte d’aplicar eth percentatge deth pressupost dera actuacion ar import dera subvencion
autrejada.

Placa d’Aran, 1-2 www.conselharan.org
25530 VIELHA (Val d’Aran) Num. registre entitat 0609018

TIf. 973 641 801 CIF P7500011G


http://www.conselharan.org/

ey
Conselh Generau d'Aran

Article 18.- Justificacion dera actuacion. Documentacion

Es documents que calera presentar coma justificacion seran es factures e d’auti documents de
valor probatori equivalent (originals o copies compulsades) qu’auran d’anar a nom deth
beneficiari dera subvencion, er IVA des justificants quedara excludit dera subvencion s’eth
beneficiari non ei un consumidor finau e se le pot deduir. Non s’acceptaran, damb caractér
generau, coma documents justificatius es factures simplificades ne es tiquets de caisha.

Es documents acreditatius dera execucion auran d’auer ua data d’expedicion que se
correspongue damb er an naturau d’aprobacion dera convocatoria.

Aguesta documentacion anara acompanhada d’va declaracion responsabla deth beneficiari,
segontes mode¢l facilitat peth Conselh Generau d’Aran, en relacion as aspéctes d’execucion, cost
totau e finangament dera actuacion (damb indicacion des recorsi propris e diferentes ajudes
obtiengudes), presentacion de justificants en d’auti ajuts d’administracions publiques e
compliment des compromisi de publicitat.

Cossent damb er article 31 dera Lei 38/2003, de 17 de noveme, Generau de Subvencions, se
considerara despena realizada encara qu’aguesta non age estat efectivament pagada en moment
dera justificacion.

Article 19.- Publicitat des actuacions
Enes accions de difusion des activitats subvencionades, eth beneficiari aura de hér a constar eth
suport/collaboracion deth Conselh Generau d'Aran.

Article 20.- Invalidesa, modificacion e reintegrament des subvencions
Per ¢o que tanh ad aguesti aspéctes, s’estara a ¢o que dispause eth capitol V des Bases generaus
d’autrejament de subvencions deth Conselh Generau d'Aran

Article 21.- Normativa supletoria

En tot ¢O0 non previst en aguestes bases especifiques seran d’aplicacion es Bases Generaus
d’autrejament de subvencions deth Conselh Generau d'Aran, era Lei 38/2003, de 17 de noveme,
Generau de Subvencions, e eth Reiau Decret 887/2006, de 21 de junhséga, peth quau s’aprove
eth Reglament dera Lei Generau de Subvencions.

Article 22.- Transparéncia e bon govern

Er article 55.2 dera Lei deth Parlament de Catalunya 19/2014, de 29 de deseme, de
transparéncia, accés ara informacion e bon govern, dispause qu’es administracions e es
organismes comprenudi en ambit d’aplicacion d’aguesta lei an d’inclodir, enes plecs de
clausules contractuaus e enes bases de convocatoria de subvencions o ajuts, es principis etics e
es regles de conducta as quaus an d’adequar era activitat es contractistes e es persones
beneficiaries, e an de determinar es eféctes d’un eventuau incompliment d’aguesti principis. As
efectes de dar compliment ara nomentada obligacion legau, s’incorpore era clausula annéxa.

PRINCIPIS ETICS E REGLES DE CONDUCTA AS QUAUS ES BENEFICIARIS DE
SUBVENCIONS DETH CONSELH GENERAU D’ARAN AN D’ADEQUAR ERA SUA
ACTIVITAT

1. Es beneficiaris de subvencions deth Conselh Generau d’Aran adoptaran ua conducta
eticament exemplara e actuaran enta evitar era corrupcion en quinsevolha de totes es sues
possibles formes.

2. En aguest sentit -e ath marge d’aqueri auti deures vinculadi ath principi d’actuacion nomentat
en punt anterior, derivats des principis etics e des regles de conducta as quaus es licitadors e es
contractistes an d’adequar era sua activitat- assumissen particularament es obligacions
segiientes:

h)

),

Comunicar immediatament ar Organ de contractacion es possibles situacions de
conflicte d’interéssi

Non sollicitar, directament o indirectament, qu’un cargue o empleat public
influisque en autrejament des subvencions

Non aufrir ne facilitar a cargues o empleats publics avantatges personaus o
materiaus, ne per eri madeishi ne enta persones vinculades damb eth son entorn
familiar o sociau

Non realizar quinsevolha auta accion que pogue vulnerar es principis d’igualtat
d’oportunitats e de liure concurréncia

Non realizar accions que meten en risc er interés public

Respectar es principis de liure mercat e de concurréncia competitiva, e abstier-se
de realizar conductes qu’agen per objécte o poguen produsir er efécte d’impedir,
restringir o falsejar era competéncia, coma per exemple es comportaments
collusoris o de competéncia fraudulenta (aufeértes de resguard, eliminacion
d’aufértes, assignacion de mercats, rotacion d’aufértes, etc.). Atau madeish,
denunciar quinsevolh acte o conducta dirigits a aqueres finalitats e relacionats
damb era licitacion o eth contracte des quas n’auésse coneishement

Non utilizar informacion confidenciau, coneishuda mejangant era subvencion,
enta obtier, directament o indirectament, un auantatge o benefici economic en
interes propri

Observar es principis, es normes € es canons etics propris des activitats, es oficis
e/o es professions corresponentes as subvencions autrejades

Collaborar damb era Corporacion enes actuacions que aguest realize entath
seguiment e/o avaloracion deth compliment dera subvencion, particularament
facilitant era informacion que le sigue sollicitada enta aguestes finalitats
Denonciar es actes des quaus n’agen coneishement e que poguen comportar ua
infraccion des obligacions contiengudes en aguesta clausula

3. Er incompliment de quinsevolha des obligacions contiengudes en anterior apartat 2 per part
des beneficiaris de subvencions deth Conselh Generau d’Aran, sera causa de revocacion dera
subvencion, sense perjudici d’aqueres autes possibles conseqiiéncies previstes ena legislacion

vigenta.

Vielha, signat

electronicament

Francés X. Boya Alos

Sindic d’Aran

